
GEOGRAFIYA FANLARI 
 

SURXONDAYO VILOYATIDA BUDDIZM OBIDALARI ASOSIDA ZIYORAT 
TURIZMINI RIVOJLANTIRISH IMKONIYATLARI 

Abdirayimova Ozoda Xurramovna, 
Termiz Davlat Unversiteti magistranti. 
E-mail: ozodaabdirayimova@gmail.com  
Tel: +998 93 792 97 99 
ORCID: 
Termiz, Oʻzbekiston  
 
Annotatsiya. Mazkur maqolada Surxondaryo viloyatida mavjud buddizm obidalari asosida ziyorat turizmi 
yangicha yoʻnalishi sifatida tadqiq etilgan. Qolaversa ushbu maqolada Surxondaryo viloyatida mavjud buddizm 
obidalarining diagrammalari shakllantirilgan boʻlib ushbu ma’lumotlar asosida viloyatning turizm imkoniyatlari 
ochib berilishiga xarakat qilingan va tahlil qilingan. 

Kalit soʻzlar: buddizm, stupa, ibodatxona, tarixiy-madaniy obyektlar, ziyorat turizmi, Dalvarzintepa, Qoratepa, 
Fayoztepa, Zurmala. 

 

OPPORTUNITIES FOR THE DEVELOPMENT OF PILGRIMAGE TOURISM 
BASED ON BUDDHIST MONUMENTS IN SURKHANDARYA REGION 

Abdirayimova Ozoda Khurramovna 
Master's student, Termiz State University 
Termiz, Uzbekistan 
 

Abstract. This article explores pilgrimage tourism as a new direction based on the existing Buddhist monuments 
in the Surkhandarya region. Furthermore, the article presents diagrams of the Buddhist sites located in the region, 
and based on this data, attempts are made to reveal and analyze the tourism potential of the area. 

Key words: Buddhism, stupa, temple, historical and cultural sites, pilgrimage tourism, Dalverzin Tepe, Karatepa, 
Fayaz Tepe, Zurmala. 

 

DOI: https://doi.org/10.47390/978-9910-09-204-6/uzb-15 

 

KIRISH VA DOLZARBLIK 

Butun Jahon turizm tashkilotining (UNWTO) xabar berishicha XXI asr – turizm asri deya 

takidlanmoqda. Darhaqiqat bugungi kunda turizm jahon tovarlar va xizmatlar eksportida 

toʻrtinchi, undan keladigan daromad boʻycha esa uchinchi oʻrinda turadi. Turizm butun dunyo 

yalpi ichki mahsulotidagi ulushi esa 10 % ni tashkil etmoqda. Buning natijasida turizmni 

rivojlantirish va sayyohlarni jalb etish chora-tadbirlari dunyoning koʻplab davlatlarida yoʻlga 

qoʻyilgan. Shuningdek turizmning yangicha yoʻnalishlari boʻlgan ekoturizm, etnografik turizm, 

ziyorat turizmni rivojlantirish ham muhim masalalardan biri hisoblanadi. 

Boy tarixga ega boʻlgan Oʻzbekiston Respublikasi etnografik turizmni rivojlantirishga 

yetarlicha turistik salohiyatga ega davlatlardan biri hisoblanadi. Jumladan yurtimizning tarixini 

oʻzida namayon etgan qadimgi davrlardan bizgacha yetib kelgan mingdan ortiq qadamjoylar 

shular jumlasidandir. Turizmni rivojlantirish borasida yurtimizda ham koʻzga koʻrinarli ishlar 

mailto:ozodaabdirayimova@gmail.com
https://doi.org/10.47390/978-9910-09-204-6/uzb-15

amalga oshirilmoqda xususan  Oʻzbekiston Respublikasi 2022-2026-yillarga moʻljallangan 

Yangi Oʻzbekistonning Taraqqiyot Strategiyasining 35-maqsadida “Oʻzbekiston boʻylab sayohat 

qiling” dasturi doirasida mahalliy sayyohlar sonini 12 mlndan oshirish hamda respublikaga 

tashrif buyuradigan xorijiy sayyohlar sonini 9 mln nafarga yetkazish va maqsadda Turizm va 

madaniy meros obyektlari infratuzilmasini rivojlantirish hamda 8 mingdan ortiq madaniy 

meros obyektlaridan samarali foydalanish boʻyicha davlat dasturini qabul qilishga oid chora 

tadbirlari koʻrilganligi yurqoridagi fikrlarimizning dalili hisoblanadi. Yurtimizning sayyohlik 

yoʻnalishida buddizm turizmi ham muhim oʻrin tutadi. Oʻzbekiston Respublikasida 

Surxondaryo viloyati turizmning buddizm yoʻnalishi boʻycha yagonaligi va shunga taaluqli 

obidalarning qadimiyligi bilan ajralib turadi. Surxondaryo viloyatida buddaviylikka aloqador 

koʻplab yodgorliklar mavjudligi Oʻzbekistonda buddaviylik turizmi istiqbolini belgilab beradi. 

Soʻngi yillarda jahon tajribasidan foydalanib innovatsion loyhalarni amalga oshirish va 

sayyohlarga qulaylik yaratishda keng koʻlamli ishlar amalga oshirilmoqda. Bu jarayonda 2020-

yil Oʻzbekiston Respublikasi Innovatsion rivojlanish vazirligi e’lon qilgan “Respublikamiz 

hududlaridagi buddizm obidalari tur marshrutlarining 3D modellarini yaratish” innovatsion 

loyiha granti yurtimizda buddizm turizmini yanada rivojlantirishga xizmat qilmoqda. 

Umuman olganda Oʻzbekistonga sayyohlarning tashrifiga e’tibor qaratadigan boʻlsak 

Janubiy va Sharqiy Osiyo davlatlaridan keldigan turistlarning salmog’i yildan yilga oshib 

borayotganligiga guvoh boʻlamiz bunga yaqqol misol sifatida esa quyidagi diagrammada 

ularning asosiy koʻrsatkichlarini tahlil qilamiz. 

 

Yuqoridagi diagrammadan ham koʻrishimiz mumkinki Oʻzbekistonga tashrif 

buyurayotgan Janubiy va Sharqiy Osiyo davlatlari orasida Xitoy, Hindiston va Yaponiya 

davlatlaridan kelayotgan turistlarning salmog’i yuqori boʻlib, soʻngi yillarda esa Hindistonning 

ulushi oshganligini koʻrishimiz mumkin. 

TADQIQOT NATIJALARI. 

  Tadqiqot natijalari tahlil qilinganda Oʻzbekiston Respublikasi boʻylab buddizm 

obidalarining eng koʻpi Surxondaryo viloyatida ekanligi ma’lum boʻldi. Birgina Surxondaryo 

viloyatining oʻzida Buddizm obidalarining 10 dan ortiq maskanlari borligi aniqlandi bu esa 

mavjud obidalarining bevosita tarix bilan bog’liqligi barchamizga ma’lum (Kushon podsholigi 

davri milodiy 1- 4 asrlar). Bundan tashqari Buddaviylik obidalari Toshkent, Farg’ona, 

Samarqand viloyatlarida ham mavjud boʻlib ularni biz quyida diagrammada koʻrishimiz 

mumkin. 

 

 
Manba: Turizm va sport vazirligi ma’lumotlari asosida muallif tomonidan tuzilgan. 

     Ushbu ma’lumotlardan koʻrinib turibdiki, Surxondaryo viloyatida buddizm obidalari 

asosida turizmni rivojlantirish imkoniyatlari keng ekanligi ya’niy buddizm obyektlarining 70 % 

Surxondaryo viloyatida joylashganligi bilan qolgan viloyatlardan ajralib turganligini 

koʻrishimiz mumkin. Surxondaryo viloyatida buddizm obidalarining asosiy qismi Termiz, 

Shoʻrchi tumanlarida mavjud boʻlib ular “Fayoztepa”, “Qoratepa”, “Dalvarzintepa” yodgorliklari 

hisoblanadi, ushbu obidalar tarixdan bizgacha yetib kelgan tarixiy va madaniy maskanlar 

sanaladi. 

XULOSA. Xulosa qilib aytadigan boʻlsak, Surxondaryo viloyati oʻzining tarixiy-madaniy 

obidalarining oʻziga xosligi va xilma-xilligi bilan ajralib turadi. Viloyat hududidagi qadimiy 

yodgorliklar, me’moriy obidalar nafaqat mintaqa aholisining, balki xorijiy sayyohlarning ham 

e’tiborini tortmoqda. Shu bilan birga, ushbu obidalar hududning tarixiy rivojlanish 

bosqichlarini oʻrganishda muhim manba hisoblanadi. 

    Turizmning buddizm obidalari asosidagi turini yanada rivojlantirish uchun esa 

quyidagilarni taklif qilaman: 

- Aholisining koʻpchiligi buddizmga e’tiqod qiladigan Xitoy, Yaponiya, Koreya 

Respublikasi, Hindiston, Vyetnam, Tailand kabi mamlakatlar hamda Rossiyaning Sbir va Uzoq 

Sharq mintaqalaridan ziyoratchilarni jalb etish uchun hamkorlik aloqalarini rivojlantirish. 

- Tashrif buyuruvchilar maqsadidan kelib chiqib turizm mashrutlarini ishlab chiqish. 

- Tarixiy-madaniy obyektlarni tanitish maqsadida sifatli videorolik tayyorlash (ingliz 

tilida). 

Buddizm yodgorliklarning tarixiy dizaynini zamonaviy dizayn bilan uyg’unlashtirish 

lozim.  

